
Հայաստանի Հանրապետության Կոտայքի մարզի Ջրվեժ համայնքի ղեկավարը հայտարարում է 

մրցույթ` «Ջրվեժի համայնքային տնտեսություն» համայնքային ոչ առևտրային կազմակերպության 
տնօրենի թափուր պաշտոնն զբաղեցնելու համար  

 

 «Ջրվեժի համայնքային տնտեսություն» համայնքային ոչ առևտրային կազմակերպության 
տնօրենի թափուր պաշտոն.  

 
Տնօրենի գործառույթներն են՝  
 
կազմակերպում է համայնքի կոմունալ տնտեսության կառավարումը, այդ թվում՝ աղբահանություն, 

փողոցների, հրապարակների, այլ տարածքների սանիտարական մաքրում, համայնքի սեփականություն 
համարվող բնակելի տների և ոչ բնակելի տարածքների, հանրակացարանների, վարչական շենքերի և այլ 
շինությունների պահպանում, շահագործում և դրանց նորոգում, փողոցների լուսավորման համակարգերի 
պահպանում, նորոգում ու սպասարկում, հուշարձանների, պատմամշակութային արժեքների տարածքների 
պահպանում և բարեկարգում, ոռոգման և այլ կառուցվածքների շահագործում և վերանորոգում, 
համայնքային աղբավայրի սպասարկում, բնակավայրերի բարեկարգում, կանաչապատում և կանաչ 
տարածքների պահպանման աշխատանքներ, համայնքային ենթակայության ճանապարհների, 
ճանապարհային երթևեկության կազմակերպման կահավորանքի ու այլ տեխնիկական միջոցների և 
ինժեներական այլ կառույցների պահպանում և շահագործում, գերեզմանատների պահպանման և 
սանիտարական մաքրման աշխատանքներ: 

Իրականացնում է կազմակերպության կանոնադրությամբ սահմանված այլ լիազորություններ: 
 
Նշված թափուր պաշտոնն զբաղեցնելու մրցույթին մասնակցելու իրավունք ունեն տվյալ պաշտոնը 

զբաղեցնելու համար ներկայացվող պահանջները բավարարող Հայաստանի Հանրապետության այն 
գործունակ չափահաս քաղաքացիները, ովքեր ունեն՝ 

1) բարձրագույն կրթություն. 
2) համապատասխան բնագավառի առնվազն երեք տարվա մասնագիտական աշխատանքային ստաժ, 

եթե օրենքով այլ բան նախատեսված չէ. 
3) Իր պարտականությունների կատարման համար անհրաժեշտ իրավական ակտերի իմացություն 

(Հայաստանի Հանրապետության Սահմանադրություն, համապատասխան ոլորտի Հայաստանի 
Հանրապետության օրենսդրություն և այլ իրավական ակտեր): 

Տնօրենի ընտրության լրացուցիչ պայմաններն են՝ 
1) տրամաբանելու և տարբեր իրավիճակներում կողմնորոշվելու ունակություն. 
2) ֆինանսատնտեսական գործունեության իրականացման կարողություն. 
3) համակարգչով և ժամանակակից այլ տեխնիկական միջոցներով աշխատելու ունակություն. 
4 աշխատանքի կազմակերպման և ղեկավարման անհրաժեշտ հմտություններ. 
5) ենթակաների հետ վարվելու անհրաժեշտ էթիկայի կանոնների իմացություն. 
6) առնվազն մեկ օտար լեզվի իմացություն: 
 
Մրցույթը կկայանա 2023 թվականի նոյեմբերի 3-ին, ժամը 11:00-ին, Ջրվեժի 

համայնքապետարանի վարչական շենքում (հասցե՝ համայնք Ջրվեժ, գյուղ Ջրվեժ, Մելքոնյան փողոց, 
թիվ 76, հեռախոս՝ 010-684929, 060-535553): 

Փաստաթղթերի ներկայացման վերջնաժամկետը՝ 2023 թվականի հոկտեմբերի 24-ը, ժամը 18:00: 
Մրցույթին մասնակցելու համար քաղաքացիները ներկայացնում են հետևյալ փաստաթղթերը.  
1) դիմում. 
2) մեկ լուսանկար` 3x4 չափսի. 
3)քաղվածք աշխատանքային գրքույկից կամ տեղեկանք աշխատանքային գործունեության մասին. 
4) ինքնակենսագրություն. 
5) անձնագրի, բարձրագույն կրթության դիպլոմի (արական սեռի անձինք` նաև զինգրքույկի կամ 

դրան փոխարինող ժամանակավոր զորակոչային տեղամասին կցագրման վկայականի) պատճենները. 
6) տեղեկանք` մշտական բնակության վայրից. 
7) հրատարակված հոդվածների ցանկ կամ գիտական կոչումը հավաստող փաստաթղթեր (դրանց 

առկայության դեպքում)։ 
Փաստաթղթերը ընդունվում են Ջրվեժի համայնքապետարանի աշխատակազմում՝ համայնք 

Ջրվեժ, գյուղ Ջրվեժ, Մելքոնյան փողոց, թիվ 76, հեռախոս՝ 010-684929, 060-535553, ժամը 9:00-ից 
մինչև 18:00-ը, բացի շաբաթ և կիրակի օրերից: 

 
 

 


